
1. [bookmark: _Toc177727836]Cyflwyniad

Hoffai Cyngor Bwrdeistref Sirol Castell-nedd Port Talbot (CBSCNPT) gael barn y gymuned leol ar sut y dylid gweithredu llety brys (e.e. llochesi) ar gyfer goroeswyr cam-drin domestig yn y dyfodol. 

Mae Castell-nedd Port Talbot ar hyn o bryd yn ariannu dau sefydliad y trydydd sector i ddarparu 19 o leoedd llety brys i oroeswyr cam-drin domestig a'u plant. Rhennir y llety dros 3 safle tai sy'n darparu ardaloedd cysgu preifat gyda chyfleusterau cymunedol sy'n gallu cael eu rhannu gan nifer o oroeswyr a theuluoedd.  

Mae CBSCNPT yn cynnig y gallai llety brys yn y dyfodol newid o bosib i gynnwys opsiynau llety gwahanol a allai gynnwys y math o safleoedd tai sydd gennym eisoes a/neu lety nad yw'r rhan o safle tai, lle gall goroeswr fyw gyda'r holl gyfleusterau yn breifat iddo ef/hi (gallai hyn fod yn fflat neu'n dŷ).

Mae'r cynigion wedi cael eu rhoi ynghyd fel y gall ystod ehangach o oroeswyr gael mynediad at lety brys a derbyn cefnogaeth. Bydd y rhain yn cynnwys goroeswyr gwrywaidd, goroeswyr benywaidd â phlant gwrywaidd hŷn, goroeswyr ag anghenion cymhleth, goroeswyr trawsryweddol, goroeswyr o gefndiroedd ethnig leiafrifol a goroeswyr a fydd efallai'n ei chael hi'n anodd byw mewn llety gyda chyfleusterau cymunedol.


2. [bookmark: _Toc177727837]Beth yw llety brys VAWDASV?

Mae llety brys VAWDASV yn darparu lloches i fenywod sy'n dod yn ddigartref oherwydd cam-drin neu fygythiadau. Gall menywod 16 oed ac yn hŷn a'u plant aros yn y llety a rennir lle byddant hefyd yn cael cefnogaeth yn y meysydd canlynol:

· Teimlo'n ddiogel
· Rheoli arian
· Cymorth tai
· Anghenion iechyd meddyliol a chorfforol
· Cymorth gyda chaethiwed
· Meithrin perthnasoedd iach

Cedwir cyfeiriadau pob llety brys VAWDASV yn gyfrinachol i ddiogelu'r menywod sy'n byw yno, ac ni chaniateir ymwelwyr gwrywaidd.


3. [bookmark: _Toc177727838]Pa lety brys VAWDASV sydd gennym ar hyn o bryd yng Nghastell-nedd Port Talbot?

Mae Castell-nedd Port Talbot ar hyn o bryd yn ariannu sefydliadau'r trydydd sector i ddarparu 19 o leoedd llety i oroeswyr a'u plant. Rhennir y llety ar draws 3 safle tai.

Bydd gan oroeswyr sy'n defnyddio llety brys VAWDASV eu hystafell wely eu hunain, ac yn rhai o'r ystafelloedd gwely mae ystafelloedd ymolchi en-suite a cheginau bach. Yn y rhan fwyaf o leoliadau bydd goroeswyr yn rhannu ystafelloedd ymolchi a cheginau yn ogystal â rhannu mannau byw ac ardaloedd chwarae i blant.


4. [bookmark: _Toc177727839]Beth yw'r cynigion?

· Mae Cyngor Castell-nedd Port Talbot am weld mwy o opsiynau llety brys VAWDASV ar gyfer goroeswyr a'u plant sy'n defnyddio llochesi.


· Mae Cyngor Castell-nedd Port Talbot am sicrhau bod unrhyw oroeswr sy'n ceisio llety a chefnogaeth ar frys yn gallu gwneud hyn. Mae hyn yn cynnwys goroeswyr gwrywaidd sy'n drawsryweddol, goroeswyr ag anghenion cymhleth a goroeswyr â phlant gwrywaidd hŷn.

· Mae Cyngor Castell-nedd Port Talbot am sicrhau bod y gwasanaethau'n rhai o ansawdd da a'u bod yn diwallu anghenion y rheini sy'n defnyddio'r llety.

· Mae Cyngor Castell-nedd Port Talbot am i oroeswyr helpu i lunio'r gwasanaethau.


5. [bookmark: _Toc177727840]Beth yw nodau'r ymgynghoriad?

Nodau'r ymgynghoriad hwn yw:

· Sicrhau bod pob parti â diddordeb yn ymwybodol o gynigion Castell-nedd Port Talbot

· Sicrhau bod gan bobl yr holl wybodaeth y mae ei hangen arnynt i ffurfio barn wybodus.

· Annog pobl i roi eu barn am y cynnig

· Sicrhau bod pobl yn gwybod sut i gyflwyno'u barn

· Casglu adborth a'i ystyried cyn gwneud penderfyniad terfynol


6. [bookmark: _Toc177727841]Pryd caiff yr ymgynghoriad ei gynnal?

[bookmark: _GoBack]Bydd Cyngor Castell-nedd Port Talbot yn casglu adborth am 90 niwrnod o 4 Hydref 2024 tan 2 Ionawr 2024.

Yn ogystal â'r ddogfen hon, bydd swyddogion y Cyngor yn cyfathrebu â rhanddeiliaid drwy gydol cyfnod yr ymgynghoriad i esbonio'r cynigion a chasglu'r holl adborth. Bydd hwn yn gyfle i ofyn cwestiynau.

Ar ôl i'r ymgynghoriad ddod i ben, bydd yr holl adborth yn cael ei ddadansoddi a bydd adroddiad wedyn yn cael ei gyflwyno i Gabinet y cyngor. Bydd yr adroddiad hwnnw'n nodi'r cynigion a'r argymhellion, gan ystyried yr adborth o'r ymgynghoriad.


7. [bookmark: _Toc177727842]Sut bydd Cyngor Castell-nedd Port Talbot yn casglu barn a safbwyntiau?

Bydd y Cyngor yn casglu barn a safbwyntiau am y cynigion mewn sawl ffordd:

i. Grwpiau ffocws gyda defnyddwyr gwasanaethau a'r grwpiau cymunedol
Cynhelir cyfarfodydd yn ystod yr ymgynghoriad. Bydd y rhain yn gyfle i gael gwybod mwy am y cynigion, gofyn cwestiynau a mynegi barn.

ii. Cyfarfodydd Staff Tîm 
Bydd swyddogion yn mynd i gyfarfodydd staff i gynyddu ymwybyddiaeth.

iii. Cyfarfodydd un i un
Cyfarfodydd unigol â defnyddwyr gwasanaethau. 


iv. Porth Ymgynghori 
Bydd yr adran "Dweud eich Dweud" ar wefan Cyngor Castell-nedd Port Talbot yn eich galluogi i weld yr holl ddogfennau ategol, gwneud sylwadau a rhoi adborth drwy'r rhyngrwyd: https://www.npt.gov.uk/?lang=cy-gb 


v. Cyfarfodydd ag asiantaethau partner, grwpiau a fforymau
Byddwn yn trafod y cynnig mewn cyfarfodydd ag asiantaethau partner allweddol, a rhanddeiliaid eraill.

vi. Yn ysgrifenedig
Gallwch ysgrifennu atom neu lenwi'r holiadur ymgynghori. Gellir postio llythyrau a holiaduron i'r cyfeiriad isod:

Y Grant Cymorth Tai
Cyngor Castell-nedd Port Talbot
Uned Gomisiynu'r Gwasanaethau Cymdeithasol
Canolfan Ddinesig
Castell-nedd
SA11 3QZ 

Neu e-bostiwch  housingsupportgrant@npt.gov.uk 

8. [bookmark: _Toc177727843]Esboniad o'r termau a ddefnyddir yng nghyd-destun y ddogfen hon

Asiantaethau partner - sefydliadau yw'r rhain sy'n gweithio gyda'i gilydd i ddarparu gwasanaethau, e.e. y Cyngor, y Bwrdd Iechyd Lleol, y Gwasanaeth Gofalwyr, etc..

Rhanddeiliad - unigolyn, grŵp neu sefydliad â budd neu fuddsoddiad uniongyrchol mewn rhywbeth neu gysylltiad uniongyrchol ag ef e.e. staff, perchnogion a chwsmeriaid/defnyddwyr gwasanaeth busnes neu wasanaeth

Fformatau Eraill
Mae'r wybodaeth hon ar gael mewn amrywiaeth o fformatau gan gynnwys y Gymraeg. Gellir cyrchu'r holl ddogfennau hefyd drwy wefan y Cyngor: https://www.npt.gov.uk/?lang=cy-gb  
I wneud cais am fformat arall, defnyddiwch yr Uned Gomisiynu neu e-bostiwch ni’n uniongyrchol yn  housingsupportgrant@npt.gov.uk 

 



